Supliches - 28a Domënia ia por l’ann Aaa
Periun!
I podun perié Chël Bel Dî cun döta la crëta, 
deach’al nes á invié a past pro süa mësa.
Al’invocaziun “Dî, nosc Pere” respognunse: Al vëgnes to rëgn.
1. I periun por la Dlijia che ti incünda ala jënt to invit. 
Benedësc süa incundaziun y süa testemonianza de fede. (chît)
Dî, nosc Pere – Al vëgnes to rëgn.
2. I periun por i proi y por les colauradësses y i colauradus de nostes ploania.
Benedësci cun l'entusiasm, la ligrëza y la creativité de to Spirit Sant.  (chît)
Dî, nosc Pere – Al vëgnes to rëgn.
3. I periun por i popui dla tera che patësc sot a veres, desdruziuns y descordies.
Benedësci cun tüa pesc.  (chît)  Dî, nosc Pere – Al vëgnes to rëgn.
4. I periun por i amará y i soferënc, por chi che é susc y s’la vëiga. 
Benedësci cun tüa salvëza.  (chît)  Dî, nosc Pere – Al vëgnes to rëgn.
5. I periun por chi che ne tol nia sö to invit da s’abiné a to past. 
Benedëscesse ch'i sunse bugn da formé deboriada tüa comunité de fede. (chît)  
Dî, nosc Pere – Al vëgnes to rëgn.
- I periun por i pers che pó festejé n iubileum de so matrimone.
Benedësc cun vita lungia süa uniun de amur y fedelté. (chît)  
Dî, nosc Pere – Al vëgnes to rëgn.
- I periun en chësta festa dla racoiüda do responsabilité por tüa creaziun.
Benedësc i früc dla tera y de nosc laur ch'al nen sides por düc. (chît)  
Dî, nosc Pere – Al vëgnes to rëgn.
6. I periun por chi che é tl morí y che é morc. 
Benedësci cun la ligrëza y l’abondanza dla vita eterna pro te. (chît)  
Dî, nosc Pere – Al vëgnes to rëgn.
Di plëgn de bunté, 
to past de ligrëza eterna mët man bele pro chësta zelebraziun,
olache Gejú Crist nes tënn sö la mësa cun tüa parora y cun so corp y so sanch.
Porchël te dijunse dilan tres ël, Gejú Crist, nosc Signur, tl Spirit Sant. Amen.  
ACLAMAZIUNS - KYRIE
Signur Gejú Crist, tö nes inviëies düc al past de to rëgn



Kyrie eleison / Signur, pieté
Signur Gejú Crist, tö os nes pascenté cun la parora y le pan de tüa mësa



Christe eleison / Crist, pieté
Signur Gejú Crist, tö nes scinches tres to Spirit Sant vita en abondanza






Kyrie eleison / Signur, pieté
